
				JUSTIZIA ADMINISTRAZIOA

				BERGARAKO LEHEN AUZIALDIKO ETA INSTRUKZIOKO 3 ZENBAKIKO ZUZENEKO LAGUNTZA EMATEKO UNITATE PROZESALA

				1017

				EDIKTUA, ezkontzaz kanpoko seme-alabentzako neurrietarako 206/2016 prozeduraren ondoriozkoa.

				Bergarako Lehen Auzialdiko eta Instrukzioko 3 zenbakiko Zuzeneko Laguntza emateko Unitate Prozesala.

				Judizioa: 206/2016 ezkontzaz kanpoko seme-alabentzako neurriak.

				Demandatzailea: Mary Solvani Kingsley Guzman.

				Abokatua: Rafael Aramburu Echeberria.

				Prokuradorea: Maria Jesus Ronda Garcia.

				Demandatua: Luis Aristides Ventura Jorge.

				 

				Judizio horretan, epaia eman da 2016-11-25ean. Hona hemen epaitza:

				EPAITZA

				Azaldutakoaren indarrez,

				ERABAKITZEN DUT

				Mary Sylvani Kingsley Guzmán-en ordezkaritza prozesalak aurkeztutako demanda zati baten onartzea, honako neurri hauek hartzea erabakitzen direlarik:

				1.– Amari izendatzen zaio alaba adingabearen zaintza eta jagoletza.

				2.– Guraso-ahala partekatuko dute aitak eta amak, adingabekoarekin bizi dela amak baliatzen duelarik ere.

				3.– Aitaren bisita-erregimena etenda geratzen da, jaso zenetik gehiago adingabekoaren izan duen harremana eta haren edadea direla-eta.

				5.– Ezkontza-bizilekua ez da kontsideratzen da, zeren egun ez baitago halakorik.

				6.– Alaba adingabekoaren alde hileko 200 euroko mantenu-pentsioa ezartzen da. Jagoletza duen amak izendatu kontu korrontean sartu beharko du aitak zenbateko hura, hile bakoitzeko lehen bost egunen barruan; betiere, bizitzari aurre egiteko, adingabekoak dituen premiei erantzutearren.

				Urteko hamabi hilabeteetarik bakoitzean ordaindu beharko da pentsio hori, eta urtero eguneratu da, abenduaren 31n, betiere Estatistikako Institutu Nazionalak edo horren ordezko erakundeak ezarritako Kontsumoko Prezioen Indizearen aldaketen arabera.

				Alaba adinez nagusi izan arte edo ekonomikoki burujabe izan arte ordaindu beharko du aitak mantenu-pentsioa.

				8.– Adingabekoa dela edo pentzutan bizi dela, hari eragiten dioten aparteko gatuen erdia pagatu beharko du aitak, hala nola kirurgikoak, odontologikoak, oftalmologikoak, osasun arloko beste batzuk eta farmakologiakoak, betiere horiek ez baditu bere gain hartzen gizarte segurantzak. Orobat, eskolako edo unibertsitateko matrikula zein eskolaz kanpoko jarduerak. Jagoletza baitu amak, berari dagokio gastuen gaineko erabakiak hartzea, eta justifikaturik aurkeztuko dizkio aitari, honek % 50a paga dezan.

				Ez da hartzen kostuak berariaz ezartzeko erabakirik.

				Luis Aristides Ventura Jorge demandatuaren egungo bizilekua ezezaguna denez, aipatutako ebazpena Euskal Herriko Agintaritzaren Aldizkarian ediktu bidez jakinaraztea erabaki da, Prozedura Zibilaren 1/2000 Legearen 497.2 artikuluan xedatutakoaren arabera.

				Ebazpen horren aurka, apelazio-errekurtsoa aurkez dezake demandatuak, zeina auzi-ihesean baitago.

				Jakinarazten den ebazpenaren testu osoa eskura du interesdunak, auzitegi honetako bulego judizialean.

				Bergara (Gipuzkoa), 2017ko urtarrilaren 31.

				JUSTIZIA ADMINISTRAZIOAREN LETRADUA.

